
Héðinn… Óskar Guðmundsson
Héðins saga í heila öld
Nýjungar og tæknibyltingar  - punktar úr sögunni



1922. Bjarni Þorsteinsson og Markús Ívarsson sem báðir höfðu unnið hjá Hamri festa kaup á  smiðju Bjarnhéðins Jónssonar Aðalstræti 6 og stofna saman Vélsmiðjuna Héðinn.

1924. Vélsmiðjan Héðinn rak fyrirtæki í Hafnarfirði sem útibú undir nafninu Vélsmiðja Hafnarfjarðar.[footnoteRef:1] [1:  Fjarðarpósturinn 24. mars 2011: 8.] 


1926, flutti Héðinn inn fyrsta rafsuðutækið, sem kom til Íslands .

1927. Héðinn í samvinnu við Hamar smíðaði fyrstu olíugeyma á Íslandi, fyrir Shell við Skerjafjörð.

1932. Með smíði á nýjum og fullkomnum tækjum til lifrarvinnslu fyrir Lifrarsamlag Vestmannaeyja hófst  nýtt tímabil í vinnslu sjávarafurða á Íslandi. Fyrsta lýsisverksmiðjan.

Um svipað leyti var hafin smíði á tækjasamstæðu fyrir Bræðslufélag Keflavíkur og
nokkru síðar byrjað á byggingu fullkominna lýsisvinnslutækja i allan togaraflotann.

1932.  Héðinn 10 ára. Vélsmiðjan Héðinn sýndi marga góða gripi á iðnsýningunni í Reykjavík . 
Ljósmynd Lofts...
m.a. húsgögn úr járni

1933, 6. október.   Vélsmiðjan Héðinn í félagi við h. f. Hamar stofnaði  samvinnufélagið Stálsmiðjuna. Tilgangurinn var fyrst og fremst sá, að framkvæma viðgerðir á byrðing járnskipa svo og aðra plötu- og ketilsmíði.

Bygging smiðjuhúss 40 x 12 m með nauðsynlegum tækjum til stórtækra viðgerða á skipum.

1930-1940. Héðinn hannar ný lifrarvinnslutæki, byggt á uppfyndingu Ásgeirs Þorsteinssonar verkfræðings, sem var bróðir Bjarna stofnanda. Frumkvöðlastarf í bættri lýsisvinnslu.

1936-. Vinna við Sogsvirkjunina

1936-1937.  sá Héðinn um að reisa þrjár síldarverksmiðjur,  verksmiðjuna á Akranesi, Seyðisfirði og Húsavík.
Ath hvort Sverrir Sveinsson eigi myndir sbr urklippa úr Skessuhorni 

1941. Héðinn og Stálsmiðjan sameinast um stofnun fullkominnar málmsteypu, Járnsteypuna hf.

1942. Héðinn 20 ára. Haslar sér völl við Seljaveg – glæsihallir. Kom sér upp verksmiðju- og skrifstofuhúsnæði í miðju heimsstríði.

1943: Er gamla athafnasvæðið við Aðalstræti 6 endanlega kvatt, en þar reis síðar Morgunblaðshöllin.

1939-1945  á styrjaldarárunum fluttust allar véla- og skipaviðgerðir inn í landið, og margháttuð nýsmiði tekin upp  á tækjum og vélum, sem áður hafði verið í höndum útlendinga. Gífurleg þekking og reynsla byggðist upp innan vébanda Héðins.

1948 Verksmiðjan á Akranesi endurbyggð. Síldar- og fiskimjölsverksmiðjan að Kletti við Reykjavík byggð. Báðar voru verksmiðjur þessar útbúnar með síldarpressum og öðrum tækjum frá Héðni 

1950. hafin framleiðsla á vökvaknúnum línuspilum fyrir bátaflota landsmanna.

1950. hafin smíði á roðflettivélum fyrir frystihús eftir uppfinningu Ólafs Þórðarsonar framkvæmdastjóra.

Milli 1940 og 1950 tók Héðinn þátt í byggingu 12 hraðfrystihúsa, auk endurbóta á nokkrum eldri húsum. Komið var á fót sérstakri deild, til að annast smíði á tækjabúnaði fyrir frystihús. 

Uppúr 1950. Fyrsta íslenska frystivélin var hönnuð og smíðuð af vélsmiðjunni Héðni.  Á fimmta hundrað starfsmanna voru á launaskrá þegar flest var á sjötta áratugnum.


1951. Heimilisþvottavélin Mjöll, framleidd af Héðni og Rafha, fer sigurför um markaðinn. 

1952. Héðinn 30 ára. Þátttaka í Iðnsýningunni.
Myndir frá iðnsýningunni

1954. Frystivélasamstæða Héðins sett upp í frystihúsinu Heimaskaga hf. á Akranesi. Fyrsta stóra frystivélin á Íslandi.

1954. Fyrstu soðkjarnatækin smíðuð fyrir síldarverksmiðjur, fyrst  sett í Verksmiðjuna á Kletti.

1958. Héðinn hefur framleiðslu á lágþrýsta frystivél, Kölluð spjalddæla eða ,,booster“. Héðinn er eina fyrirtækið á Norðurlöndum, sem framleiðir slíkar vélar.

1959 Sorpeyðingarstöð Reykjavíkur tekur nú við öllu sorpi úr borginni og þar með merkilegum áfanga í heilbrigðis og menningarmálum bæarins náð. Vélar stöðvarinnar eru íslenskar, smíðaðar hjá Vélsmiðjunni Héðni. Stöðin breytir sorpinu í áburð (skarna), og  talið að yrði gott fyrir ræktun í Reykjavík.

1962 40 ára fyrirtæki. 340—350 manns vinna að jafnaði hjá Héðni. 

1966 Iðnsýning. Jón Oddsson verkstjóri upplýsir í blaðaviðtali að hafinn sé framleiðsla á frystivélum til útflutnings; tvær ísvélar seldar til Noregs.

1969. Frystiþjöppur í Færeyjum. Vörusýning þarsem Héðinn lagði áherslu á að að kynna og selja hraðfrystitæki og frystiþjöppur, en Markús Sveinsson fulltrúi fyrirtækisins á sýningunni kvað Héðin hafa framileitt slík frystitæki í ein sjö ár.  „Uppistaða þeirra eru álpönnur, sem við hönnuðum sjálfir á sínium tíma, en í þessum álpönnum er mun meira vökvarými en annars þekkist og þessi munur styttir frystitímann um allt að 20 prs“.[footnoteRef:2]  [2:  Mbl. Föstudag 12. september 1969: 12] 


1972. 50 ára fyrirtæki. Af núverandi starfsmönnum Héðins höfðu 72 unnið 10 ár eða lengur, sá elsti hafði 48 starfsár að baki, en elsti starfsmaður Héðins var nú 89 ára. Enn er stjórn fyrirtækisins einungis skipuð konum: Guðrún Markúsdóttir, formaður, Sigrún M. Möller og Kristín Sveinsdóttir.
Sjá meðf. opnur -úrklippur -

1976 Garða-Héðinn dótturfyrirtæki Héðins selur 70 stálgrindarhús.

1977. Héðinn, hefur framleitt stálgrindahús í rúman áratug. Stálgrindahúsin voru frá 100—3000 m-, og þóttu  hentug sem vöruskemmur, flugskýli, fiskverkunarhús, vélageymslur, hlöður og fjárhús. Garða-Héðinn í Garðabæ, dótturfyrirtæki Héðins framleiddi stálramma í stálgrindahúsin, en Vélsmiðjan Héðinn sá hins vegar um sölu og dreifingu og hvers kyns viðbótarsmíði; klæðningu, langbönd, rennur, hurðir og ýmsa aukahluti og sérsmíði.


1982. Stærsta járnsmíðavél landsins. Hringekju (karussell) rennibekkur þar sem hægt er að vinna hvers konar vélahluta, allt að 4,2 metra í þvermál og upp í 36 tonna þyngd. Sjálf vélin vegur um 100 tonn.

1983. Sveinn Guðmundsson hættir sem forstjóri eftir 40 ára starf. Sverrir Sveinsson sest í forstjórastól.

1980-1990. Umboð fyrir Rolls Royce Marine AS á Íslandi sem framleiðir nánast hvað sem er sem viðkemur vélbúnaði í fiskiskip, s.s. vélar, spil, gíra, skrúfur og aðvörunarkerfi. "Verulegur þáttur í starfsemi Héðins byggir á sölu búnaðar frá Rolls Royce Marine og þjónustu við hann, þar sem megináherslan er lögð á öfluga endurmenntun og þjálfun lykilmanna á véladeild og renniverkstæði," er haft eftir Guðmundi Sveinssyni í blaðaviðtali.

1985-1990. Aukin áhersla á málmiðnað og véltækni undir forystu Sverris forstjóra. Verslun og byggingastarfsemi seld úr úr fyrirtækinu. Fleiri starsmenn gerast eigendur fyrirtækisins.


1989. Héðinn flytur starfsemi af gamla svæðinu við Héðinshús að Seljavegi 2. Nýja húsnæðið er að Stórási 6 í Garðabæ.

1990, 1. janúar varð Héðinn -Schindler lyftur til við sameiningu Björgvins Kristóferssonar hf., lyftudeildar HÉÐINS hf. og Schindler samsteypunnar. Um 3o manns starfa að jafnaði hjá fyrirtækinu sem hefur aðsetur að  Gjótuhrauni 4, Hafnarfirði.

1992. Guðmundur S. Sveinsson verður forstjóri Héðins – og tekur þá við af Sverri bróður sínum sem þá varð stjórnarformaður.

1990-2000. Fjölþættari starfsemi, einnig utanlands; Skotlandi, Færeyjum og Noregi.

1994. Grímur Marínó Pétursson plötusmiður hjá Héðni og listamaður á málma valinn bæjarlistamaður Kópavogs.

1994-95 var deildum Héðins breytt í þrjú aðskilin hlutafélög, en  Héðinn Smiðja annaðist málmsmíði og þjónustu við sjávarútveg og fiskiðnað, Héðinn Verslun hafði til sölu hitastýribúnað, rafsuðuvélar, mótora og dælur, Héðinn Garðastál framleiddi efni til húsaklæðninga. 


Héðinn Smiðja hf. hefur verið í samstarfi við Stord International, sem er hluti af Aker-samsteypunni í Noregi, um búnað í fiskimjölsverksmiðjur. Þá hafði Héðinn fyrir löngu keypt Járnsteypuna hf. sem var stofnuð 1905. Þar eru steypt meðal annars brunnlok, niðurfallsristar, strætisvagnabekkir og ýmsir skrautmunir úr járni.


2000. Héðinn keypti 73% hlut í norska fyrirtækinu Peder Halvorsen A/S Kjellfabrikk, sem framleiðir gufukatla og ýmis tæki fyrir norska olíuiðnaðinn. Peder Halvorsen var þá ríflega 160 ára gamalt fyrirtæki. Nokkrum árum síðar var meirihlutinn í félaginu seldur.

Janúar 2002. Stjórn skipa á fyrstu árum aldarinnar: Sigrún M. Möller formaður, Guðrún Magnúsdóttir varaformaður, Snjólaug Sveinsdóttir, Kristín Sveinsdóttir, Jakob Möller, Kristín Helga. Markúsdóttir og Markús K. Möller. Sverrir Sveinsson er framkvæmdastjóri.

2002. HÉÐINN hf. tekur þátt í umfangsmikilli stækkun á fiskimjölsverksmiðjunni Havsbrún í Færeyjum.

2002 Ellefu starfsmenn Stálsmiðjunnar keyptu 67,5% hlut í fyrirtækinu og allt hlutaféð nokkrum árum síðar. 

2004.  Sorpbrennslustöðin Kalka á Suðurnesjum tekur til starfa.

2006  Nokkrir nýir hluthafar komu til sögunnar: Rögnvaldur Einarsson, yfirmaður tæknideildar, Ingimar Bjarnason, verkstjóri plötuverkstæðis, og Gunnar Pálsson verkfræðingur sem allir voru úr hópi lykilstjórnenda fyrirtækisins. Afkomendur Markúsar Ívarssonar voru eftir sem áður stærstir í hluhafahópnum með þá Sverri stjórnarformann og Guðmund Sveinsson framkvæmdastjóra í broddi fylkingar.

2007. Hönnuð mjölverksmiðja fyrir færeyska uppsjávarskipið Nordborg af tæknideild Héðins. Erlingur Guðleifsson og Gunnar Magnússon höfðu umsjón með uppsetningunni um borð í Nordborg í Asmar skipasmíðastöðinni í Chile.  

2008. Áherslubreytingar á 21. öld. Höfuðstöðvar fyrirtækisins flytjast úr Garðabæ í Hafnarfjörð, en einnig rekur Héðinn þjónustuverkstæði á Grundartanga í Hvalfjarðarsveit.[footnoteRef:3] [3:  Skessuhorn 31. júlí 2013:24 ] 


2008. Unnið að endurnýjun á öðrum rafal Steingrímsstöðvar í Soginu undir stjórn Guðfinns Kristmannssonar og félaga í véladeild Héðins.
Fréttabréf Héðins juni 2008 opnan...


2009 í febrúar haldin vígsluhátíð í nýjum húsakynnum málmiðnaðarfyrirtækisins Héðins að Gjáhellu 4, Hafnarfirði, um 6 þúsund fermetra hús á 30 þúsund fermetra lóð. Samkvæmt upplýsingum frá Guðmundi S. Sveinssyni, framkvæmdastjóra Héðins, þá kostaði hið nýja hús í kringum einn milljarð króna. Um þetta leyti voru starfsmenn um eitt hundrað talsins og stærstur hluti verkefna Héðins var fyrir útgerðina í landinu og fyrir stóriðjuna.  

2012 Héðinn 90 ára. Lykilstjórnendur fyrirtækisins um það leyti:  Guðmundur S. Sveinsson, forstjóri, Ingimar Bjarnason, rekstrarstjóri og Rögnvaldur Einarsson, yfirmaður tæknideildar. Húsnæðið um þetta leyti nam  7.300 fermetrum.
Mynd: forsíða fréttabréfsins; Héðinn fagnar 90 árum.

2013: Héðinn setur á markað nýja tegund af verksmiðjum. HPP-verksmiðjan (Héðinn Protein Plant) var þróuð hjá Próteini ehf. í Garðinum. Framleiðslan leiðir til byltingar í framleiðslu á matvöru sem ella hefði farið forgörðum.[footnoteRef:4]  [4:  Mbl. 16. nóvember 2013: 26  (Nýta allan fisk - Héðinn hefur hannað og smíðað verksmiðju til þess að framleiða mjöl og olíu úr slógi Markaður heima og erlendis)] 

(sjá sérstaka frétt um málið)

2014. Í áratug hafði Héðinn unnið að alls konar verkefnum í Noregi; smíði á sílóum, olíutönkum, hráefnistönkum og flutningskerfum fyrir framleiðslundur á fóðri og fiskimjöli í Noregi. Nú var Héðinn að ljúka við smíði átta lýsistanka fyrir Marine Harvest stæsta laxeldisfyrirtæki heims. Verkfræðingurinn Gunnar Pálsson var forstöðumaður þróunar og nýsköpunar hjá Héðni við þessar framkvæmdir.
 Myndefni frettabr. Héðins nóvember  2013 



2014. Hreinsistöðin við Hellisheiðarvirkjun komin af stað. Fyrstu tilraunir lofuðu mjög góðu; gert var ráð fyrir að hún hreinsaði allt að þriðjung brennisteinsvetnis úr útblæstri virkjunarinnar. Lyktarmengun yrði að mestu úr sögunni sem og að binding kolefnistvísýrings úr jarðgufunum yrði veruleg og vaxandi með tímanum. Héðinn var aðalverktaki við byggingu stöðvarinnar. Sex mánaða tilraunarekstur í árslok sýndi árangur umfram væntingar – og segja má að heimsbyggðin hafi fylgst með. Héðinn hefur unnið síðan við þetta verkefni sem áfram eru bundnar miklar vonir við.
Myndefni: frettabréf Héðins nov 2013 og 2014




2021. Síldarvinnslan semur við vélsmiðjuna Héðin um smíði á 380 tonna fiskimjölsverksmiðju í Neskaupstað, til hliðar við stóra fiskmjölsverksmiðju sem Héðinn hafði einnig tekið þátt í að koma upp. 
Myndhugmynd: Frá undirritun samningsins . Talið frá vinstri: Hafþór Eiríksson rekstrarstjóri fiskimjölsverksmiðja, Jón Már Jónsson yfirmaður landvinnslu, Gunnar Pálsson verkfræðingur hjá Héðni, Gunnþór B. Ingvason framkvæmdastjóri, Ragnar Sverrisson framkvæmdastjóri Héðins og Jakob Valgarð Óðinsson tæknifræðingur hjá Héðni.(Mynd Smári Geirsson í Neskaupstað)

2022.  Héðinn 100 ára. 	
--






Stofnendurnir Bjarni Þorsteinsson og Markús Ívarsson
Stofnun Héðins miðast við 1. nóvember 1922 er þeir Bjarni Þorsteinsson og Markús B. Ívarsson  tveir ungir og áhugasamir vélfræðingar, keyptu  Járnsmiðju Bjarnhéðins Jónssonar af ekkju Bjarnhéðins, og hófu  rekstur vélsmiðju. Bjarni var vélfræðingur, sonur Þorsteins Jónssonar járnsmiðs í Reykjavík og Markús Ívarsson, var vélstjóri  ættaður frá Vorsabæjarhjáleigu í Flóa.
[bookmark: _Hlk92699316]Bjarni fæddist í Reykjavík árið 1897 og að afloknu námi hjá föður sínum fór hann til Danmerkur og stundaði þar nám í vélaverkfræði og vann um tveggja ára skeið í hinum ýmsu deildum Flydedokken. Árið 1922 keypti hann ásamt Markúsi Ivarssyni smiðju Bjarnhéðins Jónssonar og stofnuðu þeir saman Vélsmiðjuna Héðinn. Bjarni féll frá fyrir aldur fram, 9. des 1938, á 42. aldursári. Í fögrum eftirmælum um hann var sagt að hann hefði litið á það sem hlutverk sitt að skapa atvinnu í landinu. Haft var eftir honum: „Hlutverk mitt er, að vekja áhuga manna á því, að reisa fyrirtæki, til að hagnýta hráefni þau, sem til eru í landinu", — og beindist hugur hans aðallega að hagnýtingu sjávarafurða í landinu. Eftir hans dag sat ekkja hans Jóhanna Þorsteinsson, fædd Olsen lengi í stjórn fyrirtækisins og Ásgeir Bjarnason sonur þeirra átti einnig eftir að vinna í Héðni sem vélfræðingur og stjórnandi.
 Markús Kristinn Ívarsson fæddist 8. sept. 1884. Hann nam járnsmíði á Eyrarbakka og vélfræði við stýrimannaskólann í Reykjavík 1912—'13. Að loknu prófi stundaði hann vélgæzlu á togurum og flutningaskipum til ársins 1920, en hóf þá vélsmíði í landi. Þessi bakgrunnur hefur áreiðanlega skipt miklu við þróun Héðins. Um langt skeið hafði íslenskur sjávarútvegur verið  háður erlendum verkstæðum, svo að nálega allt þurfti að sækja til erlendra aðila. Fyrir atbeina Markúsar og þeirra Héðinsmanna var ráðin bót á þessu. Fyrirtækið lagði áherslu á þjónustu við sjávarútveginn, bæði við vaxandi tæknistig og vélvæðingu skipaflotans sem og með gerð ýmissa nýrra véla og tækja fyrir fiskiðnaðinn í landinu. 
Markús var vel tengdur og vinmargur með eindæmum. Viðgerðir fyrirtækisins og verklægni stjórnandans kom sér líka oft vel og aflaði honum margra vina meðal sjómanna, ekki síst báru vélstjórarnir mikið traust til hans. Oftsinnis einkum í byrjun vertíða var unnið á nóttu í járnsmiðjunni til að þjóna skipunum.  Nokkrum sinnum hafði Markús forustu um björgun strandaðra skipa og verðmæta úr ströndum, verkefni sem áttu vel við skapgerð hans, stórhug og athafnasemi.
Kvæntur var Markús æskuástinni – Kristínu Andrésdóttur (1885-1969) frá Meðalholtum í Gaulverjabæjarhreppi, sem einnig sat í stjórn Héðins að bónda sínum látnum og tók þátt í menningarstarfsemi einsog Markús. Hann var annálaður listavinur og safnari þannig að margir listamenn nutu góðs af.  
Eftir andlát Bjarna Þorsteinssonar stjórnaði Markús Ívarsson fyrirtækinu einn, en 1941 var því breytt í hlutafélag og Sveinn Guðmundsson vélfræðingur, tengdasonur Markúsar, var ráðinn forstjóri.
Markús Ívarsson féll frá 23. ágúst 1943, en þá var fyrirtækið orðið eitt af stærstu og þekktustu iðnfyrirtækjum landsins. Dætur þeirra Kristínar voru:Guðrún Markúsdóttir (1916-1992), Kristín Helga Markúsdóttir (1918-1971) og  Sigrún Markúsdóttir Möller (1921-2003)
Myndefni ljósrit af: Lesbók Morgunblaðsins - 41. tölublað - Jólablað (24.12.1981):   10-11, 21-23 ( Víkingur til starfa – og fágætur menningarmaður. Um Markús Ívarsson í Héðni eftir Kristínu Sveinsdóttur)

Skjótráður verkmaður
Margar sögur voru sagðar af hugvitssemi Markúsar Ívarssonar og skjótum viðbrögðum.  Einhverju sinni „ voru þeir að vinna saman inni í katli í skipi, Markús og Kjartan Jónsson. Kjartan Jónsson vann samfleytt í Héðni í 54 ár, eða frá árinu 1924... Þannig háttaði til að Markús þurfti að smyrja upp fyrir sig í göt sem þar voru. Kom þá í Ijós, að þeir félagar höfðu einungis haft meðferðis smurkönnu, sem hægt var að hella úr en ekki sprauta. Var nú úr vöndu að ráða. „Hvernig í helvítinu eigum að fara að við að koma þessu í?", spurði Markús. „Tja, ég veit ekki," sagði Kjartan og var ráðalaus. Án þess að hugsa sig um, greip Markús smurkönnuna, fulla af olíu og saup á. Spýtti hann síðan olíunni upp fyrir sig og í götin í mjórri bunu. Var hann eins og oft áður fljótari að framkvæma en hugsa, en ekki þótti honum þetta neitt tiltölumál og miklum mun fljótlegra en að hlaupa eftir sprautukönnunni upp í smiðju..“[footnoteRef:5] [5:  Lesbók Morgunblaðsins - 41. tölublað -1981: 22] 

Markús fór flestra ferða sinna á reiðhjóli um Reykjavík. Þess minntust nágrannar hans að hafa séð hann iðulega gangandi með hjólið sitt, reiðandi málverk sem hann lagði á fótstigið, gjarnan spjallandi við kunningja um leið og þeir virtu fyrir sér listaverkið.
Ath. málverkið af Markúsi eftir Jón Stefánsson...
Listamaður í járnsmiðsham
Markús Ívarsson var ekki einungis ástríðufullur listaðdáandi heldur og vinur og velgerðarmaður fjölmargra listamanna – og mikilvægur menningarlífinu sem naut smávægilegs stuðnings opinberra aðilja á ævidögum hans. Þeim mun mikilvægari var sá stuðningur sem hann veitti listum og listamönnum. Mörgum fannst líka sem draumar hans sjálfs hefðu staðið til þess að vera listamaður, þótt vélsmiðjan hefði haft betur. Í minningarljóði Grétars Fells sagði[footnoteRef:6]:  [6:  Vísir - 198. tölublað (01.09.1943): 2 (úr minningarljóði). Lesbók Morgunblaðsins - 41. tölublað - Jólablað (24.12.1981):   10-11, 21-23 ( Víkingur til starfa – og fágætur menningarmaður. Um Markús Ívarsson í Héðni eftir Kristínu Sveinsdóttur)] 

Og því mun listamannslundin gljúpa
við leiði þitt i anda krjúpa,
og þakka góðhug, þakka mildi
þess, er málarans drauma skildi.
 
En sjálfur muntu sjá og finna
nýtt svigrúm listadrauma þinna,
og hrifinn nýja heimsmynd skoða,
hjúpaða sól og morgunroða.

Minningarsjóður með nafni Markúsar 
Nokkrir vinir Markúsar ákváðu að heiðra minningu hans með þvi að stofna minningarsjóð. Í fréttatilkynningu sagði meðal annars: „ Markús Ívarsson var mikill vinur lista og listamanna. Hann hafði um mörg undanfarin ár keypt mjög mikið af allskonar listaverkum og hafði hann hug á að halda því starfi áfram, ef honum entist aldur. Myndlistasafn hans mun einsdæmi hér á landi, hjálpsemi og góðvild hans gagnvart listamönnum fágæt. Þeim, sem standa að sjóðsstofnun þessari, fannst því ekki hægt að minnast þessa merkilega listavinar betur, en að reyna að halda áfram starfi hans og kaupa listaverk, en tryggja um leið, að verkin geymist á öruggum stað. Úr væntanlegum sjóði verður árlega varið nokkurri upphæð til kaupa á listaverkum. Verk þau, sem þannig eru keypt, verða afhent Málverkasafni ríkisins til fullrar eignar...“
Minna varð úr efndum heldur en hugur stefndi til og sjóðurinn sofnaði útaf eftir nokkur ár. En þegar þegar Listasafn Íslands var opnað almenningi sumarið 1951, gáfu ekkja Markúsar og dætur þeirra þrjár fjölmörg listaverk úr safni Markúsar, eða um sextíu myndir  eftir tuttugu málara gerðar á árunum 1915—1943. Meðal þessara listaverka eru mörg af djásnum Listasafnsins sem oft hafa komið til sýninga, og safnið í heild hefur verið sýnt amk tvisvar, 1966 og 1977.[footnoteRef:7]  [7:  Lesbók Morgunblaðsins - 41. tölublað - Jólablað (24.12.1981):   10-11, 21-23 ( Víkingur til starfa – og fágætur menningarmaður. Um Markús Ívarsson í Héðni eftir Kristínu Sveinsdóttur)
] 


 Sýning til minningar um Markús
Á lýðveldisárinu 1944 var haldin sýning á 156 listaverkum til minningar um Markús sem látist hafði ári fyrr. Myndirnar voru eftir: Ásgrím Jónsson, Ásmund Sveinsson, Barböru Árnason, Brynjólf Þórðarson, Einar Jónsson, Eyjólf J. Eyfells, Finn Jónsson, Gunnlaug Blöndal, Guðmund Thorsteinsson, Gunnlaug Scheving, Jóhannes S. Kjarval, Jón Engilberts, Jón Stefánsson, Snorra Arinbjarnar, Þórarin B. Þorláksson, Þorvald Skúlason en Markús átti líka verk eftir marga fleiri íslenska listamenn. 




Héðinn verður til - eldsmiðjan
Þegar þeir Bjarni og Markús keyptu járnsmiðju Bjarnhéðins að Aðalstræti 6b hafði starfsemi legið niðri í smiðjunni um þriggja ára skeið. Í virðingarskyni við hinn látna járnsmið gáfu þeir fyrirtæki sínu nafn hans – vélsmiðjan Héðinn.
Fyrsta verk þeirra félaga var að byggja nýja eldsmiðju og tvöfalda húsrýmið, en járniðnaðurinn spannst að verulegu leyti útfrá eldsmíði. Öll „suða" á járni og málmum var nær eingöngu framkvæmd i eldi, sem og flest annað járnsmíðakyns.
Þrátt fyrir takmörkuð húsakynni og fábrotnar vélar og tæki þótti þegar í upphafi myndarbragur á rekstri og framkvæmdum Héðinsmanna. Enda varð vöxtur fyrirtækisins ævintýralegur.

Nýsmíði – handverkfæri, vélar og verksmiðjur
Á fyrstu áratugum Héðins vakti athygli nýsmíði vélsmiðjunnar á mörgum sviðum auk vandasamra viðgerða. Þá voru nefndir til sögunnar olíugeymar, járnhúsgögn, hjólbörur úr járni, lýsisvinnslutæki, síldar- og fiskimjölsverksmiðjur, hraðfrystitæki, olíukyndingartæki, tannhjóla- og miðflóttadælur, lofthitarar, heyblásarar, hraðabreytar, loftræstibúnaður, snigildrif, vélknúin línuspil, þvottavélar og fyrir iðnsýninguna 1952 fyrstu díselvél, sem smíðuð hafði verið á Íslandi. 
Myndefni: fyrsta íslenska díselvélin – börn(Kristín Sveinsdóttir og Björn Ástvaldsson) við vélina 52(frettabrefið nóv 2012)
Húsnæði og mannahald
Húsnæði smiðjunnar hefur tekið svipuðum breytingum. Smiðjan hafði um 60 m.2 gólfflöt 1922, en 20 árum síðar, 1942, var hann orðinn 489 m.2. 

Vorið 1941. Smiðjan flutti úr Aðalstræti 6b á Seljaveg 2. Var hafin þar bygging stórra verksmiðjuhúsa árið 1941 á lóðinni þar sem áður voru fiskreitir Alliance-félagsins við Ánanaust. — Stærð aðalbyggingarinnar var að flatarmáli  900m2, en á baklóð var gert ráð fyrir eldsmiðju og efnisgeymsla og er flatarmál þeirra 275m2.


Aðalbyggingunni er skipt i deildir eftir verkefnum: Rennismiðju, koparsmiðju, rafsuðu, vélvirkjun, kælilagnir og fleiru. Nyrsti hluti byggingarinnar (turnbyggingin) var hinsvegar hugsaður fyrir skrifstofur, teiknistofur og vélaafgreiðslu.

Áratug síðar, á  því ári sem Héðinn varð þrítugur, 1952 hafði verksmiðjan til umráða 6580 m.2 gólfflöt.

1942 hafði Vélsmiðjan Héðinn útskrifað nær 100 járnsmiði og vélstjóraefni, en allur starfsmannafjöldinn var þá um 150 manns.

1948. Flest mun starfsfóikið hafa orðið 474 á þessu ári (1948), en starfsmannafjöldi segir einungis takmarkaða sögu í þróuninni, því Héðinn hefur samninga við margs konar verktaka og breyttar tækniforsendur og viðskipaumhverfi leiðir til allt annars konar mannahalds en áður. [footnoteRef:8] [8:  Tímarit iðnaðarmanna - 1. Tölublað (01.02.1943). Velsmiðjan Héðinn 20 ára, og afmælisgreinar frá síðari afmælum fyrirtækisins.] 

Myndefni: Starfsmenn raða sér í stiga olíutanks að afloknu verki; frettabr.nov. 2012

Lengstaf hefur starfsmannafjöldinn verið rokkandi eftir verkefnum en iðulega losað hundraðið. Verksmiðjusvæði Héðins í Hafnarfirði spannar eina 30 þúsund fermetra og húsnæði undir starfsemina um 7000 fermetra.


Skip og skipaviðgerðir

Samfelld saga með Rolls Royce
Héðinn var um árabil umboðsaðili Rolls Royce skipavéla og eina viðurkennda verkstæðið sem RR rak ekki sjálft. Nýlega rann RR  inn í skipadeild Kongsberg sem Héðinn er umboðsaðili fyrir. 
Hèðinn annast alla þjònustu à Íslandi fyrir Rolls-Royce Marine. þar à meðal er sala bùnaðar og lausna frà Rolls-Royce Marine, uppsetning, endurnýjun, viðhald og viðgerðir.  Màlmiðnaður og vèltækni - Hèðinn sem eitt stærsta fyrirtæki landsins ì màlmiðnaði og vèltækni hefur starfað með mörgum af fremstu fyrirækjum heimsins á starfssviði sínu.  Fyrirtækið býr yfir fyrsta flokks aðstöðu, fullkomnum vèlbûnaði og nýtur öflugra starfskrafta til að takast á við verkefni jafnvel fjarri heimaslóð. 


Skoða: Nýjar myndir er teknar um  borð í Ilivileq, sem Arctic Prime Fisheries á Grænlandi gerir út og er fullkomnasta fiskiskip Norðurslóða. 
 

--
Framleiðsla Héðins
Á hinum ýmsu tímabilum í sögu Héðins hefur fyrirtækið framleitt margs konar tól og tæki til nota fyrir atvinnulífið og heimili landsmanna. Segja má að öll þjóðin hljóti að hafa haft not af Héðins-framleiðslu til sjávar og sveita á Íslandi. Meðal þess sem fyrirtækið hefur framleitt eru: olíukynditæki fyrir verksmiðjur og íbúðarhús, húsgögn, þvottavélar, tannjóla- og miðflóttaaflsdælur, lofthitarar, heyblásarar, veiðafæri og áhöld fyrir togara, hraðabreytar, loftræstibúnaður, löndunarkranar, snigildrif, vökvaknúin línuspil, vinnuhurðir, stálgrindahús, lyftur, stigar, vélar og vélarhlutar – og verksmiðjur. 






Sveinn í Héðni	
 Sveinn Guðmundsson (1912 – 1988) fæddist á Eyrabakka, sonur ljósmóðurinnar þar Snjólaugar Sveinsdóttur og Guðmundar Guðmundssonar, kennara, bóksala og bókhaldara. Snjólaug var 27 árum yngri en virðulegur bóndi hennar. Sveinn var sonur fullorðinna foreldra – faðir hans var fæddur 1849. Hann hefur þannig séð alist upp við mikla lífsreynslu foreldra sinna – en krókurinn beygðist þó skjótt sem verða vildi í framtíðarátt. Hann hóf unglingur nám í rennismíði hjá Héðni og lauk því námi um tvítugt, 1933.
 Með stuðningi frá eigendum Héðins lagði hann stund á framhaldsnám í vélfræði í Svíþjóð, og lauk prófi frá Tækniskólanum í Stokkhólmi árið 1936. Hann sigldi beint frá svenskum til Seyðisfjarðar. Þar hafði hinn nýútskrifaði vélfræðingur umsjón með byggingu nýrrar síldarverksmiðju fyrir Héðin hf.  Sveinn þótti valda vel þeim verkefnum sem honum var trúað fyrir og ekki skorti stórhug hjá hinum unga manni. Hann bast stjórnendum fyrirtækisins einnig persónulega böndum, því hann kvæntist á næsta ári Helgu dóttur Markúsar forstjóra og Kristínar Andrésdóttur sem einnig hafði fingurgóma á stjórn fyrirtækisins sem stjórnarmaður um margra ára skeið. 
Annars var það Bjarni sem sá Svein fyrir sér sem forstjóra. Er Héðinn fagnaði 50 ára afmæli sínu 1972, kom fram að Sveinn Guðmundsson forstjóri hafði starfað hjá fyrirtækinu í 43 ár Þá rifjaði hann upp að Bjarni Þorsteinsson hefði komið einn daginn askvaðandi að honum og sagðist ekki búast við að verða langlífur — og skipaði hann, sem næsta forstjóra Héðins. Bjarni lést árið 1938, en Sveinn tók við forstjórn fyrirtækisins nokkrum misserum síðar.[footnoteRef:9] [9:  Tíminn Sunnudagur 29. október 1972: 3.] 

 Sveinn hafði með höndum stjórn margs konar verkefna árin áður en hann var ráðinn forstjóri árið 1941 um leið og hann gerðist hluthafi í félaginu um Héðin. Hann þótti afar djarfur og áræðinn stjórnandi, svo margir supu hveljur í námunda við hann, en nær alltaf reyndust ákvarðanir hans vera fyrirtækinu til góðs. Sveinn var ekki einungis forstjóri og meðeigandi  til æviloka, heldur jafnframt forstjóri Stálsmiðjunnar og  Járnsteypunnar frá 1943. Hann sat á alþingi fyrir Sjálfstæðisflokkinn frá 1965 til 1971, var í bankaráði Iðnaðarbankans 1951–1970, Í stjórn Iðnaðarmálastofnunar Íslands 1956–1962. Formaður stjórnar Sýningarsamtaka atvinnuveganna frá stofnun 1957–1966. Í Rannsóknaráði ríkisins 1965–1971 auk fleiri trúnaðarstarfa. 
Helga Markúsdóttir naut kynfylgju sinnar frá foreldrahúsum og hafði mikla unun af listsköpun og listaverkum sem heimili þeirra hjóna naut góðs af. Börn þeirra: Sverrir (1939), Birna (1941), Markús (1943), Kristín (1945), Snjólaug (1949), Guðmundur Sveinn (1954).
Með konu sinni byggði Sveinn í Héðni upp mikla gróðurvin í Mosfellssveit og reisti bústað sem nefndur var Sveinseyri. Þau komu þar upp myndarlegum skógi og bjuggu sér og sínum sælureit. Helga dó á ungum aldri – 1971. Ekkillinn kvæntist nokkrum árum síðar Önnu Erlendsdóttur (1922-2006). Sveinn Guðmundsson lést  21. mars 1988.

Stjórnendur Héðins í 100 ár
Bjarni Þorsteinsson 1922 -1938 
Markús Ívarsson 1922-1941
Sveinn Guðmundsson 1941-1982
Sverrir Sveinsson 1982-1992
Guðmundur S. Sveinsson 1992-20XX
Rögnvaldur Einarsson 20xx- og meðal annarra lykilstjórnenda á aldar afmælisári fyrirtækisins 2022,  eru Halldór Lárusson,  Árni Ingólfsson gæðastjóri, Rögnvaldur Þ Höskuldsson framkvæmdastjóri Kongsberg Maritime, Jón Trausti Guðmundsson framkvæmdastjóri, María Ingibjörg Jónsdóttir fjármálastjóri, Ragnar Sverrisson framkvæmdastjóri HPP... 
Þið lagfærið. Mætti nú taka mynd af tilefninu af núverandi stjórn sérstaklega – og  með lykilstjórnendum?

Við stjórnvölinn
Markúsarættin  – nokkrir stjórnarmenn og stjórnendur á 100 ára tímabili

Markús Ívarsson – Kristín Andrésdóttir
[bookmark: _Hlk92891864]/               	     \
Sveinn í Héðni – Helga Markúsdóttir,   Guðrún Markúsdóttir Möller
				/		  /	  \		
		Sverrir Sveinsson,  Guðmundur S. Sveinsson, Kristín Sveinsdóttir
								/   												Halldór Lárusson 
									





Starfsmannafélagið
Lífleg félagsstarfsemi í Héðinsnaustum
Starfsmannafélag Vélsmiðjunnar Héðins var stofnað 11. september 1939 og var því ætlað að halda uppi fræðslustarfsemi, og auka kynni meðal starfsfólksins Starfsamannafélagið stóð fyrir margvíslegum skemmtunum og félagslífi, það tók  þátt í íþróttamótum og starfrækti karlakór iðnaðarmanna sem gerði garðinn frægan.  Árið 1943 afhenti Sveinn forstjóri félaginu glæsileg húsakynni til afnota fyrir starfsemi sína, sem hlaut nafnið Héðinsnaust. Þanng reið Héðinn á vaðið í að skapa aðstöðu fyrir marghátta félagsþátttöku starfsmanna sinna. 
Um langan aldur voru sérstakar nefndir að störfum um einstaka þætti starfseminnar: fræðslunefnd, málfundanefnd, spilanefnd, skemmtinefnd, ferðanefnd, íþróttanefnd sem stóð fyrir þátttöku á mótum í knattspyrnu og handknattleik og jafnvel utanförum kappliða.
Sérstök danshljómsveit var starfandi innan félagsins og spilaði á skemmtunum þess. Einna frægastur varð karlakór Héðins en söngstjóri var Guðmundur Jóhannsson einn af verkstjórum fyrirtækisins, en hann fékkst einnig við tónsmíðar í frístundum sínum. Nokkur leiklistarstarfsemi var einnig stunduð , og Jóhannes Steinsson verslunarstjóri Héðins samdi leikritð „Nóttin langa“ sem sýnt var víða um land. Þá kom félagið sér upp skógræktarreit í Heiðmörk, en einn félaganna hafði farið til Noregs í skiptiferð skógræktarfélaganna árið 1952.[footnoteRef:10] [10:  Gunnar Magnúss; handrit frá afmælisárinu 1952.] 

Myndir úr félagslífinu – ath líka Héðinsnaust.
Þróttur til úr Héðni
Fyrsti meistaraflokkur Þróttar kom að stórum hluta úr starfsmannahópnum í Héðni, sem á sjötta áratugnum hafði á að skipa sigursælasta firmaliði landsins. Það fór einnig í keppnisferð til útlanda og vann þá sæta sigra, meðal annars við lið skipasmíðastöðvar  Burmeister & Wain  3 gegn1 marki. Forystumenn Þróttar komu einnig úr röðum Héðinsmanna, formenninir Haraldur Snorrason og Óskar Pétursson.[footnoteRef:11] [11:  Þróttur, Afmælisblað 50 ára, 1999: 20. Einnig frásögn í handritinu frá 1952.] 

Mynd úrklippa úr félagsblaði Þróttar – Lið Héðins og Burmeister og Wain.

Góður starfsandi – mikið félagslíf 
„Héðinn hefur oft verið verið í fararbroddi hvað vinnuaðstæður snertir“, sagði Guðmundur Rósinkarsson vélvirki og stjórnarmaður í stéttarfélagi járniðnaðarmanna í viðtali við Þjóðviljann í tilefni af hálfrar aldar afmæli fyrirtækisins. Félagslífið á vinnustaðnum væri mjög lifandi og segja mætti stjórnendum fyrriitækisins það til hróss hve góð aðstaða væri til félagsstarfseminnar. –„Héðinn var eitt fyrsta járnsmíðaverkstæðið sem skapaði aðstöðu fyrir mötuneyti á vinnustaðnum sjálfum. Félagslifið á áreiðanlega sinn þátt i þvi, hve menn hafa verið stöðugir á vinnustaðnum. Í þessu tilliti get ég ímyndað mér að Héðinn hafi nokkra sérstöðu; hér hafa óneitanlega margir fest rætur“. Þá kvað Guðmundur góða verkstjóra hafa ráðið miklu um gott andrúmsloft á vinnustaðnum.[footnoteRef:12] [12:  Þjóðviljinn Miðvikudagur 1. nóvember 1972: 8,9.] 

Myndefni: opna úr þjóðviljanum 1972


Konur í stjórn Héðins – 1941 
Þótt Héðinn sé vissulega ímynd karlmennskunnar í huga margra, meistari stórgerðra véla og skipa, stórra og þungra hluta, þá hefur fyrirtækið einnig notið kvenlegrar natni við stjórnvölinn. Það mun hafa verið algert einsdæmi að konur sætu í stjórn slíkra fyrirtækja þegar þær settust í stjórn fyrirtækisins 1941: Jóhanna Þorsteinsson, ekkja Bjarna heitins, Kristin Andrésdóttir, ekkja Markúsar og Guðrún Markúsdóttir Möller, dóttir Markúsar stofnanda, vann við skrifstofustörf í Héðni hf. í tíu ár og sat í stjórn fyrirtækisins í þrjátíu ár, þar af um árabil sem stjórnarformaður.
Guðm. taldi að engin mynd væri til af stjórninni meðan hún var einvörðungu skipuð konum, en etv er til mynd sem margar þeirra sjást?









  1962 40 ára afmælið
Starfsmenn halda tryggð... 500 nemendur útskrifaðir
... Sigurður Ámundason járnsmiður hefur verið hjá okkur frá því að fyrirtækið var stofnað. Sigurður Haraldsson, efnisvörður, hefur einnig starfað hér síðan stuttu eftir stofnun fyrirtækisins. Svo má líka minnast á Jóhann Bjarnason, innheimtumann, sem mjög lengi hefur starfað hér. Hann er nú orðinn 83 ára gamall og ég mætti honum rétt. áðan frammi í gangi, þá var hann að fara í innheimtuferð. Við höfum verið mjög heppnir með starfsfólk, er mér óhætt að segja, kjarni fólksins hefur lengst af verið sá sami, og það er góður kjami. — Hvað eru margir nemendur hjá ykkur? — Þeir eru nálægt því að vera eitt hundrað. Síðan fyrirtækið hóf starfsemi sína, hafa alls verið útskrifaðir 500 nemendur, svo það má eiginlega segja, að þetta sé eins konar uppeldisstöð í og með...[footnoteRef:13] (Sveinn Guðmundsson í viðtali við Alþýðublaðið í tilefni af 40 ára afmælinu 1962) [13:  Alþýðublaðið 18. des. 1962: 6,7. ] 

Myndefni: opna úr alþýðublaðiðinu 18.des 1962












Járnmiðurinn
Héðinn og járnsmiðurinn eftir Ásmund Sveinsson –
Héðinn og hið fræga listaverk Ásmundar Sveinssonar hafa átt samleið frá öndverðu. Listaverkið var táknmynd glæsilegrar iðnsýningar 1952 og Héðinsmenn höfðu forgöngu um að listaverkið yrði keypt og gefið Iðnskólanum og Reykjavíkurborg.
Frá því segir í  áreiðanlegri heimild – tímariti iðnaðarmanna - að á 50 ára afmæli Iðnskólans, haustið 1954,  hafi  „skólanum og bænum [verið] gefin hin mjög umtalaða myndastytta, Járnsmiðurinn, eftir Ásmund Sveinsson, og voru gefendur: Sveinn Guðmundsson, Axel Kristjánsson, Einar Ragnar Jónsson, Skarphéðinn  Jóhannsson, Tómas Guðmundsson, Jónas Sólmundsson og Kristín Andrésdóttir.“ [footnoteRef:14] [14:  Tímarit iðnaðarmanna - 6. Tölublað 01.12.1954.] 

Það er bersýnilegt, einsog sjá má af þessum nöfnum, að margvísleg tengsl eru við Héðin – og það á nú enn frekar við um sjálft listaverkið, því sköpunarsaga þess hefst bókstaflega í Héðni. Ásmundur segir nefnilega frá því í blaðaviðtali þegar hann kom ungur maður til bæjarins: 
„ ...er ég var um tvítugsaldur,  lá leið mín til Reykjavíkur og nam ég þar tréskurð hjá Ríkharði Jónssyni. Og svo fór ég utan — og ég kom heim aftur — kynntist Markúsi heitnum Ívarssyni í Héðni og við urðum ágætir kunningjar. Ég var tíður gestur í Héðni — þar sá ég nýtízku járnsmíði í algleymingi og ég stóð höggdofa frammi fyrir þeim ósýnilegu risaöflum sem ég sá nútímann leysa þar úr læðingi. Járnsmíðin var orðin að trölladómi, vélabáknin verkuðu á mig eins og tröll.
Í þessari hugarreynslu minni, sem varð smám saman að blossandi innri hvöt, urðu til spírurnar að Járnsmiðnum. Ég lifði í huganum ýmist við hamarinn og steðjann heima í sveitasmiðju föður míns eða í tröllaborgum járnsmiðjanna í Reykjavík - hver getur láð mér þó að ég vildi reyna að létta dálítið á ofurhlöðnum huga mínum, gera tilraun til að túlka stærðina gagnvart smæðinni - þessar andstæður, sem brutust um hið innra með mér?
Já, upp úr þessu varð Járnsmiðurinn til - en það varð ekki í neinu snarkasti..... Járnsmiðurinn, hann var fullgerður árið 1936" 
Listamaðurinn segist hafa verið að reyna að gera  „symbol hinnar tröllauknu járnsmíði nútímans, og um leið þá  tröllauknu breytingu, sem átt frá þeim tíma, er ég sem drengur stóð í smiðjunni — og reyndar í  öllum iðngreinum — hún er alls staðar, þessi tröllaukna breyting. - Og ég hef vissan átrúnað á risatækni nútímans, ég hefi trú á því að hún leysi fólkið úr þrældómi gamla tímans..."[footnoteRef:15]  [15:  Morgunblaðið, Sunnudagur 10. okt. 1954:  7. ] 

 
Þá má og geta þess að vélsmiðjan Héðinn sá um að flytja Járnsmiðinn á sýningarstað Iðnsýningarinnar 1952 og tekið fram að styttan hafi vegið um þrjár smálestir.[footnoteRef:16]  [16:  Alþýðublaðið 5. september 1952: 1. ] 

Styttan hafði sumsé alveg frá Iðnsýningunni 1952 staðið á hlaði Iðnskólans og spunnust nokkrar deilur um ágæti listaverksins á þessum tíma. „ Margir hafa kviðið því, að Járnsmiðurinn kynni að verða fjarlægður af lóð skólans, þar sem hann var eign listamannsins, en engar ráðstafanir gerðar til að kaupa hann.“ [footnoteRef:17] [17:  Mbl. 3.okt 1954: baksíða.] 

Með þessari gjöf held ég að Héðinsmönnum og vinum þeirra hafi tekist að ljúka deilum og sæma listamanninn. Það átti svo að koma í hlut Listaverkanefndar Reykjavíkur að velja listaverkinu framtíðarstað á skólalóðinni.

Eitthvað virðist það hafa vafist fyrir nefndinni, en sumarið 1955 voru næstu fréttir af styttunni: „Á fundi barjarráðs í fyrradag var samþykkt sú tillaga listaverkanefndar Reykjavíkur að listaverkið  „Járnsmiðurinn" eftir Ásmund Sveinsson, sem verið hefur um skeið við Iðnskólann á Skólavörðuholti, verði endanlega staðsett á „bringunni" (milli Snorrabrautar og Þorfinnsgötu).“[footnoteRef:18]  [18:  Þjóðviljinn 10. júlí 1955: baksíða. (Mér þykir dálítið sérkennilega að orði komist á vefnum frá Listasafni Reykjavíkur: „Með þessu verki vann listamaðurinn samkeppni um merki Iðnsýningarinnar í Reykjavík árið 1952. Ásmundur stækkaði verkið í steinsteypu árið 1955 og var því komið upp við Snorrabraut í Reykjavík.“  ( https: //safneign.listasafnreykjavikur.is/is/verk/H-016)   Og sagt að það sé 275 cm að stærð.)] 





Myndlist og Héðinn – myndlistamenn í samstarfi

Steinunn myndhöggvari vinnur með Héðni
Steinunn Þórarinsdóttir myndhöggvari hefur vakið mikla athygli víða um heim fyrir skúlptúra sína, myndir af mannfólki. „ Ég hef gert mikið af stórum útiverkum og þá eru verkin að hluta til unnin í vélsmiðju og þar vinn ég aðallega með karlmönnum. Það samstarf hefur gengið frábærlega en Vélsmiðjan Héðinn hefur verið minn aðalsamstarfsaðili.“[footnoteRef:19] [19:  Mbl. 2.6.2013: 14 (Hin mannlega nánd- svipmynd) ] 

Myndefni úr Mbl. 2.6.2013: 14 (Hin mannlega nánd- svipmynd) 

Myndatexti:
Grímur Marínó Steindórsson (1933-2019) járnsmiður hjá Héðni, listmálari og skúlptúristi á mörg listaverk sem prýða athafnasvæði Héðins í Hafnarfirði.
(sjá fréttabr.júní 2013)


[bookmark: _Hlk92898848]myndatexti
Meðal listaverka sem Héðinn hefur unnið við er „Viðsnúningur“ eftir Guðjón Ketilsson sem er haganlega komið fyrir við Kjarvalsstaði börnum og fullorðnum að leik.
(sjá myndir úr fréttabr. Héðins júní 2013) 

myndatexti
Helgi Gíslason myndlistamaður hefur unnið náið með Héðni að listsköpun sinni. Meðal þekktra listaverka af þeim toga eru verk þau sem prýddu Hótel Sögu á blómatíma þess. Þegar sýnt þótti að  dagar hótelsins væru taldir voru nokkur þessara verka tekin á langtímaleigu  heim á sköpunarstöðvarnar og skreyta nú sali Héðins í Hafnarfirði. 
(sjá myndir í samv við Guðmund og Halldór)







 Sérverkefni
Minningartafla um Eggert Ólafsson
Árið 1968 var þess minnst að tvær aldir voru frá því að Eggert Ólafsson ásamt konu sinni og skipshöfn lagði frá Skor á Rauðasandi og drukknaði í Breiðafirði. Kristján Eldjárn var fenginn ásamt Sigurvin Einarssyni alþingismanni til að ganga frá ritmáli á töflunni en Vélsmiðjan Héðinn smíðaði mikla og vandaða töflu úr kopar. Henni var svo komið fyrir á vitanum í Skor.[footnoteRef:20] [20:  Tíminn Íslendingaþættir: Íslendingaþættir Tímans - 2. tölublað (31.05.1968: ] 

(Sjá úrklippu)
Hurðaskráin að Bessastaðakirkju

Héðinn sá um að smíða sérkennilega og mikilúðlega hurðaskrá með fornlegu útliti fyrir Félag járniðnaðarmanna og Meistarafélág járniðnaðarmanna í Reykjavík sem gjöf til Bessastaðakirkju. Skráin var sýnd á iðnsýningu í Reykjavík 1966.
 Skráin var teiknuð eftir gamalli fyrirmynd, hurðaskrá sem gerð var fyrir kirkjuna að Mælifelli í Skagafirði, en sú kirkja brann aðfararnótt 21. september 1921. Mælifellsskráin var hins vegar varðveitt  á Þjóðminjasafninu og hafði verið gerð snemma á nítjándu öld af  Jóni Sigurðssyni (1792 – 1862)  bónda og silfursmið á Stafni í Svartárdal, Húnavatnssýslu. Bessastaðaskráin var teiknuð upp af Þórði Runólfssyni, öryggismálastjóra, en smíðuð af Bjarna Þórarinssyni í Héðni.[footnoteRef:21]  [21:  Vísir miðvikudagur 31. ágúst 1966: 3. ] 

Mætti mynda hana sérstaklega á kirkjuhurðinni í Bessastaðakirkju?






Nútíma umhverfiskröfur
Brennslustöðin Kalka
-Héðinn tók þátt í að þróa og smíða nýja og betri sorpeyðingarstöð á Suðurnesum í stað eldri verksmiðju sem Héðinn hafði einnig smíðað og hafði verið starfsrækt í aldarfjórðung.							Brennslustöðin Kalka á Suðurnesjum er gefin upp fyrir að geta brennt allt að 12.300 tonnum úrgangs á ári og er með mjög fullkominn reykhreinsibúnað til að halda mengun frá stöðinni í algjöru lágmarki. Fyrirtækið hét áður Sorpeyðingarstöð Suðurnesja sf. og var stofnað 1. ágúst 1978. Sú brennslustöð var formlega gangsett 31. ágúst 1979. 
Haft er eftir tæknimönnum Héðins að bruninn fari fram með sveltu lofti (pyrolisor ), í raun sé koksun í gangi.  Súrefni er svo dælt í afgasloftið,  við það hækkar hitinn á því gríðarlega og brennir öllu því sem þarf að brenna í afgasinu.
Orkan fer í að búa til háþrýsta gufu, sem knýr rafstöð og afgangsorkan, fór í að hita upp plönin í kringum stöðina.“
 Kalka er nú með starfsleyfi sem gildir til 21. september 2032. Þann 1. apríl 2004 flutti starfsemi fyrirtækisins í nýja móttöku-, flokkunar- og eyðingarstöð í Helguvík sem ber nafnið Kalka. Þar fer fram öll móttaka á sorpi frá sveitarfélögum og fyrirtækjum á starfssvæði stöðvarinnar samkvæmt verðskrá. Þar er einnig rekið gámasvæði fyrir almenning sem og í Grindavík og Vogum, þar sem íbúar svæðisins geta komið með úrgang frá heimilum til eyðingar og endurvinnslu. Brennslustöðin er einnig útbúin til að eyða sóttmenguðum úrgangi sem og ýmsum flokkum spilliefna sem falla til hér á landi.

Þegar brennslustöðin Kalka var tekin í notkun árið 2004 ákvað þáverandi stjórn félagsins að vinna að nýrri ímynd stöðvarinnar m.a. með nýju nafni á hina nýju starfstöð og nýju merki félagsins. Nafnið vísar til vörðu sem nefndist Kalka og skipti löndum meðal 4 sveitarfélaganna á Suðurnesjum en er nú horfin undir flugbrautir á Keflavíkurflugvelli. Hún var hvítkölkuð  og var þekkt kennileiti af sjó. [footnoteRef:22] [22:  Bændablaðið Fimmtudagur 31. janúar 2019: 20,  upplýsingar af netinu og frá Héðinsmönnum.] 

 sjá mynd af sorpeyðingarstöðinni Skarna sem Héðinn smíðaði á sínum tíma.Fáum kafla þar sem við stillum henni saman með sorpbrennslunni Kölku í Grindavík, sem Héðinn hannaði og smíðaði 2003-2004. https://www.kalka.is/is/um-fyrirtaekid/sagan
Sorpeyðing er eitt stærsta umhverfismál okkar tíma.
Við eigum eftir að fá góða mynd af Kölku.

 

--





Fiskmjölsverksmiðjur umhverfisvænar
HPP-prótínverksmiðjan
- Hèðinn hefur haft hönd ì bagga við nùtìmavæðingu allra hefðbundinna fiskmjölsverksmiðja à Íslandi, sér ì lagi við rafvæðingu þurrkunar. Nú síðast með HPP verksmiðjunni sem til varð undir stjórn Gunnars Pálssonar þróunarstjóra hjá Héðni og hjá Próteini ehf í Garðinum. 
Hèðinn Protein Plant er byltingarkennd verksmiðja til framleiðslu à fiskmjöli og lýsi við fjölbreyttar aðstæður jafnt til sjòs og lands. Notar minni orku og tekur minna plàss en àður hefur þekkst. Fàanleg ì nokkrum stærðum fyrir hràefni frà 7 til 270 tonn à sòlarhring. Til að framleiða 500 tonn af hráefni þarf 2000 tonn af úrgangi/hráefni. 
Héðinn hafði unnið við fiskmjölsvinnslu í áratugi og bjó því yfir mikilli reynslu á þessu sviði uns fyrsta prótínverksmiðjan var ræst 2013.  Lagt var upp með mikilvægi þess að gera verðmæti úr fisktegundum og þeim hluta fisksins sem ekki þykir boðlegur til manneldis, en fram að HPP- lausninni hafði tilfinnanlega vantað litar verksmiðjur á markaðinn. Því hafi verið lagt út í að hanna þannig verksmiðju sem standist allar kröfur um umhverfismál, sé ekki mannfrek og geti búið til mjöl og olíu úr úrgangi sem hægt verði að nota til hvers kyns fóðurframleiðslu – einnig til manneldis.[footnoteRef:23] [23:  Morgunblaðið 16. nóvember 2013: 26] 

Myndefni úr fórum fyrirtækisins og Mbl. Úrklippa 16.nóv. bls.26








 
 
“Talið er að óendurvinnanlegur úrgangur hér á landi verði á bilinu 40-100 þúsund tonn á ári fram til ársins 2045. Í nýrri skýrslu um þörf fyrir sorpbrennslustöðvar á Íslandi er fjallað um þrjár mögulegar útfærslur varðandi sorpbrennslu; eina stóra sorpbrennslustöð á Suðvesturlandi, sem hafi 90–100 þúsund tonna brennslugetu á ári, fimm minni sorpbrennslustöðvar sem væru dreifðar um landið og svo útflutning á sorpi til brennslu.”




myndatexti
1978. Auglýsing um Myren Multicoil þurrkara frá Héðni til sjávarútvegsins - um hvort þurrkunin væri flöskuháls.[footnoteRef:24]  [24:  Ægir - 8. Tölublað (01.07.1978)] 

Urklippa-mynd úr Ægi.







1. Héðinshúsin
Myndir: teikning eftir Sigfús Halldórsson, ljósm af götumyndinni. Teikningar af Héðinshúsinu í Selsvör

2. Eldsmíði og verkstæði
Ljósmyndir gamlar og nýrri
Sýningarmyndir frá iðnsýningum, t.d. Loftur 1932 og síðari sýningum
[bookmark: _Hlk92358255]
3. Mjöl- og lýsisverksmiðjur  – Tankasmíði
Myndir meðf. og úrklippur
 4. Skip og skipaviðgerðir
Myndir meðf. og úrklippur
5. Rolls Royce og Héðinn –  Brattvaag – Ulstein - Kongsberg
Myndefni úr auglýsingum
6. Virkjanir, stóriðja
Sjá ljósrit af blaða og tímaritafrásögnum
7. Nýsköpun: Eigin og þátttaka í öðrum verkefnum, meðal annars Vaxa og Carbfix á Hellisheiði
Sjá sérfrétt og myndir
8. Sorpbrennslur  – Skarni og Kalka
sjá sérfrétt og myndir
9. Járnsmiðurinn – Sagan af styttunni
Sjá sérfrétt
10. List; þátttaka Héðins í smíði – núverandi (Helgi G. / Mímisbar & Bragi / Tunglganga)
Sjá fréttamola, myndatexta og myndir
11. Gjöfin til Listasafns Íslands
12. Röð stjórnenda frá Markúsi Ívarssyni til Rögnvaldar Einarssonar –Fjölskyldufyrirtæki og svo nýtt blóð
Sjá tillögu um ættartré og umfjöllun um brautryðjendurna
13. HPP
Sjá sérfrétt og úrklippur
14. Fyrirtæki sem urðu til hjá Héðni og öðluðust sjálfstætt líf – Héðinshurðir, Danfoss (Héðinn Verzlun), Garðastál og Schindler lyftur
15. Tækni- og verkfræðigrunnurinn sem Héðinn hvílir á – Myndefni, teikningar, eftir Gunnar Pálsson HPP, gamla glósubókin og ný tölvuteikning  
Kaldal var með hugmynd
16. Starfsmenn / viðtal –  finna kandídat sem er fulltrúi starfsmanna með langan starfsaldur.
Blaðaúrklippur og frásagnir
17. Framleiðsla: Ísvélar / Frystivélar / Frystitæki / Þvottavélin Mjöll ofl
Frásagnir í fréttamolum. Ljósmyndir úr fórum fyrirtækisins – margar góðar í frétabréfunum 2008-2014
 

Auk þess ætluðum við að fá sérstakar ljósmyndir og smíða myndatexta um

Guðrúnu skrifstofustjóra.
Ásu í mötuneytinu
Kristján í mötuneytinu
Og fleiri góða starfsmenn   



 






Vorum við ekki búnir að ræða um allt þetta á síðasta fundi:

Vélsmiðjan Héðinn h/f, Reykjavík. Augl. 6./3. 41  Tilgangur félagsins er
Að reka iðnað og skipasmíðar, reisa verksmiðjur og önnur mannvirki, annast verkfræðileg störf og reka verzlunarstarfsemi. Stjórn: Jóhanna Þorsteinsson. Markús ívarsson. Sören R. Kampmann. Hlutafé 150 þúsund kr.
Ath.spyrja Guðm. um tilhögun stjórnar . hver var Kampmann?:
Hvað varð um sögusýningu á göngum fyrirtækisins á hálfrar aldar starfsafmælisári 1972?
Hvaða listamenn hafa auk Steinunnar unnið með Héðni?
Hvað hefur orðið um listaverk Héðinsmanna sjálfra – smiðisgripi og uppfyndingar?

Eru elstu tækin ennþá til?
Þvottavélar
Húsgögn
 
